
Aprobacion definitiva da modificacién da Ordenanza fiscal reguladora do imposto sobre construcions, instalacions e obras

Aprobacion definitiva da modificacion da Ordenanza fiscal reguladora do Imposto sobre construcions, instalaciéns e obras

Ao non haberse presentado reclamaciéns durante o prazo de exposicion ao publico, queda automaticamente elevado
a definitivo o Acordo plenario provisional deste Concello sobre a modificacion de Ordenanza Fiscal Reguladora do imposto

sobre construcions, instalacions e obras, cuxo texto integro se fai publico en cumprimento do artigo 17.4 do Texto Refundi-
do da Lei Reguladora das Facendas Locais, aprobado polo Real Decreto Lexislativo 2/2004, de 5 de marzo.

ORDENANZA FISCAL N.° 10, REGULADORA DO IMPOSTO SOBRE CONSTRUCIONS, INSTALACIONS E OBRAS

Artigo 1.-Natureza e fundamento.

De conformidade co disposto nos artigos 59.2 e 100 e seguintes do Real decreto lexislativo, do 5 de marzo, polo que
se aproba o texto refundido da Lei reguladora das facendas locais (TRLRHL en diante), o Concello de Moeche establece o
Imposto sobre construcions, instalacions e obras, nos termos regulados na presente Ordenanza.

Artigo 2.-Feito imponible.

1.—Constitue o feito imponible do imposto a realizacién dentro do termo municipal, de calquera construcion, instalacion
ou obra para a que se esixa obtencién da correspondente licenza de obras ou urbanistica, obtivérase ou non dita licenza,
ou para a que se esixa a presentacion de declaracion responsable ou comunicacion previa, presentaranse ou non, sempre
que a expedicion da licenza ou actividade de control corresponda a este Concello. Os actos de edificacion e usos do solo
que requiran licenza ou presentacion de comunicacién previa son os previstos na Lei 2/2016, do 10 de febreiro, do solo
de Galicia e na normativa que a desenvolve.

2.—Quedan tamén incluidas no feito imponible do imposto, as construciéns, instalaciéns e obras que se realicen en
cumprimento dunha orde de execucién municipal ou aquelas outras que requiran a previa existencia dun acordo aprobatorio
ou dunha concesion. Nestes supostos a licenza citada no apartado anterior, considerarase outorgada unha vez ditada a
orde de execucion, adoptado o acordo ou adxudicada a concesion polos 6rganos municipais competentes, con cumprimento
da tramitacion preceptiva, e legalmente notificado o acto administrativo o interesado.

3.-Terdn a consideracion de obras maiores, entre outras actuacions:

® Movemento de terras, tales coma desmontes, explanacions, escavacions e terrapléns dragaxes, defensas de rios
e rectificacion de leitos, abancalamentos.

® Obras de construcion, edificacions e instalaciéns de nova planta.
® Obras de ampliacién de edificios e instalacions de todas as clases existentes.

® Obras e usos que se tenan que realizar con caracter provisional no caso en que estean xustificadas, que deberan
demolerse cando o acorde o Concello, sen dereito a indemnizacion.

® Obras de demolicion.

® Obras en edificacidons, tanto as que modifican a disposiciéon ou a estrutura interior ou exterio e instalacions exis-
tentesr, como as que modifiquen o aspecto externo.

e Alinacions e rasantes.
® Obras de fontaneria e sumidoiros.

® As instalaciéns subterraneas dedicadas a estacionamentos, actividades industriais, mercantis ou profesionais,
servizos publicos ou calquera outro uso a que se destine o subsolo.

® As obras de construcidn de infraestrutura civil, agas que estes actos fosen detallados e programados coma obras
a executar nun plan especial ou nun instrumento de ordenacion territorial, sen prexuizo do disposto na lexislacion
sectorial aplicable.

® As construciéns nas zonas de dominio publico, sen prexuizo do disposto na lexislacion sectorial aplicable.

® A instalacion ou radicacion de casas prefabricadas e instalaciéns similares, provisionais ou permanentes, agas

que se efectien dentro de campamentos legalmente autorizados e nas zonas expresamente previstas para a dita
finalidade.

® Obras en cemiterios.
e A instalacion de invernadoiros.

® As obras de instalacions de servizos publicos e, en xeral, as relacionadas coa urbanizacién,excepto que estes
actos fosen detallados e programados como obras a executar nun proxecto de urbanizacién definitivamente apro-
bado ou de edificacién que dispoiia de licenza outorgada.

e A colocacion de carteis e paneis de propaganda visibles desde a via publica, sempre que non estean en locais
pechados.

® Os cerramentos e valados de predios.

e As obras de apertura de accesos a parcelas en solo rustico, agas as autorizadas polo organismo competente en
materia agraria e/ou forestal.

® |nstalacion de elementos permanentes, tales coma postes, torretas, etc., de telefonia moébil, transmisions e
similares, sobre inmobles.
® Calquera outra construcion, instalacién e obra que requira licenza urbanistica segundo a lexislacion vixente.

Artigo 3.-Suxeito pasivo.

1. Son suxeitos pasivos deste imposto a titulo de contribuinte, as persoas fisicas ou xuridicas e mailas entidades a
que fai referencia o art. 35.4 da Lei xeral tributaria, propietarias dos inmoébeis sobre os que se realicen as construcions,
instalacion ou obras, sempre que sexan donos das obras, no resto dos casos, considerarase contribuinte quen posua a
condicion de dono da obra, construcion ou instalacion.

2. Son suxeitos pasivos substitutos do contribuinte quen solicite a licenza ou presente a correspondente declaracion
responsable ou comunicacioén previa ou realice a construcion, instalaciéon ou obra, se non fosen os propios contribuintes.

Artigo 4.-Base impoiible, cota, tipo de gravame e devengo.

1. A base imponible deste imposto esta constituida polo custe real e efectivo da construcions, instalacion ou obra e
entendese por tal para estes efectos o custo de execucién material da obra.Non forman parte da base imponible o Imposto
sobre o valor engadido e demais impostos analogos propios de réximes especiais, as taxas, prezos publicos e demais
prestacions patrimoniais de caracter publico local relacionadas, no seu caso, coa construcion, instalacién ou obra, nin tam-

pouco os honorarios de profesionais, o beneficio empresarial do contratista nin calquera outro concepto que non integre,
estritamente, o custe de execucion material.

1. A cota do imposto sera o resultado de aplicar a base imponible o tipo de gravame.
2. 0 tipo de gravame seré progresivo segundo a base imponible indicada na seguinte taboa.
® Para construcions,instalacions e obras cun orzamento de execucion material inferior a 300.000,00: 2,5%.

® Para construcidns,instalacions e obras cun orzamento de execucion material igual ou superior a 300.000 e inferior
a 800.000,00: 3%.

® Para construcions, instalacions e obras cun orzamento de execucién material igual ou superior a 800.000: 4%.

4. A obriga de contribuir nace no intre de comezar a construcion, instalaciéon ou obra, mesmo nos casos en que comece
sen ter obtido a licenza que proceda.

Para os efectos deste imposto, entenderanse iniciadas as construcions, instalaciéns ou obras, salvo proba en con-
trario, cando fose concedida a preceptiva licenza municipal; no momento no que sexa retirada a devandita licenza polo
interesado ou o0 seu representante, ou noutro caso, 6 mes da data da resolucién.

5.—-Producirase o pagamento do imposto ainda que a concesion da licenza vena imposta polas normas que regulan o
silencio administrativo positivo

Artigo 5.-Exencions e bonificacions.

5.1.—-Exenciéns.—Esta exenta do pagamento do imposto a realizaciéon de calquera construcion, instalaciéon ou obra da
que sexa dono o estado, as comunidades autébnomas ou as entidades locais que, estando suxeitas 6 mesmo, vaian ser
directamente destinadas a estradas, ferrocarris, portos, aeroportos, obras hidraulicas, saneamentos de poboacién e das

slas augas residuais, ainda que a suUa xestion se leve a cabo por organismos auténomos, tanto si se trata de obras de
investimento novo coma de conservacion.

5.2.-Bonificacions.
5.2.1.—Envirtude das atribuciéns conferidas polo artigo 103.2 D.1.1) TRLRFL, establécense as seguintes bonificacions:

a) Establécese unha bonificacion do 50% a prol das construcions, instalaciéns ou obras que sexan declaradas de
especial interese ou utilidade municipal, por concorrer circunstancias sociais, culturais, histérico artisticas ou de fomento
do emprego que xustifique tal declaracion. A dita declaracién correspondera 6 Pleno da Corporacion e acordarase, previa
solicitude do suxeito pasivo, polo voto favorable da maioria simple dos seus membros.

b) Establécese unha bonificacion do 50% a favor das construcions, instalacions ou obras referentes as vivendas de
proteccion oficial. Para o goce desta bonificacion, o suxeito pasivo debera aportar, no momento previo a retirada da licenza,
a cédula de cualificacion provisional como VPO emitida polo Instituto Galego da Vivenda e Solo.

c) Establécese unha bonificacion do 90% a favor das construcions, instalacions ou obras que favorezan as condicions
de acceso e habitabilidade dos discapacitados, sempre que as mesmas non deriven de obrigas impostas polas normas
urbanisticas ou de calquera outra natureza, e se dirixan a adaptacion das vivendas cando a sua execucion derive direc-
tamente da situacion de discapacidade das persoas fisicas que as habiten. En todo caso entenderase que favorecen
as condicions de habitabilidade as que cumpran os requisitos que para esta materia estableza a lexislacién especifica,
quedando todo isto suxeito 6 preceptivo informe técnico. A porcentaxe de bonificacion sera sobre o custe real das obras
desta clase que directamente se dirixan a executar a dita adaptacion.

5.2.2.—Correspodndelle ao Pleno do Concello a declaracion de especial interese ou utilidade municipal e o outorgamento
das anteriores bonificaciéns, que se acordara previa solicitude do interesado, presentada con anterioridade é realizacion
do feito imponible.

5.2.3.-As porcentaxes das ditas bonificaciéns non poderan ser acumulativas, aplicandose no seu caso, a mais bene-
ficiosa para o suxeito pasivo.

5.2.4.—A solicitude de bonificacion debera achegar a documentacion requirida polo departamento xestor do imposto,
asi como declaracién expresa da obriga de comunicar o inicio e o final das obras, e de mantemento das condiciéns de uso
ou destino autorizado e das condiciéns que xustifican a bonificacion.

5.2.5.-No caso de non realizarse as obras que integran o aspecto obxectivo da bonificacion, debera abonarse a parte
do imposto que se deixase de ingresar como consecuencia da bonificacion practicada e os intereses devengados. A tal fin,
a administraciéon municipal, podera comprobar a adecuacion das obras efectuadas coa actuacion da construcién bonificada,
asi como realizar cantas actuacions de policia considere oportunas para acreditar o goce do beneficiO

5.3.—-As construcions, instalacions ou obras que se inicien sen terse concedido a licenza municipal —sempre e cando
sexa preceptiva, ou presentado a declaracion responsable ou comunicacién previa, no seu caso, non poderan acollerse aos
beneficios fiscais previstos neste artigo.

Artigo 6.-Normas de xestion.

6.1.-0s suxeitos pasivos viran obrigados a presentar solicitude de licenza urbanistica, declaracion responsable ou
comunicacion previa, acompanada dos correspondentes presupostos, nos casos € modos que sinala a normativa aplicable
ao solo e a edificacion, tanto estatal, como autonémica e local. A solicitude de licenza urbanistica, declaracion responsable
ou comunicacion previa tera o valor de declaracion tributaria, por canto dos presupostos que se acompainen a aquela
deducirase a base imponible do imposto. De non mediar solicitude de licenza, declaracién responsable ou comunicacién
previa antes do inicio das obras, a conduta, sen prexuizo das suUas repercusions urbanisticas, constituira unha infraccion
tributaria, nos termos do artigo 8 da presente ordenanza fiscal.

6.2.-0s suxeitos pasivos que inicien a construcion, instalacién ou obra e non tivesen presentado unha comunicacién
previa ou declaracion responsable, nin tivesen concedida ainda a licenza preceptiva tefien a obriga de presentar, no prazo
maximo de quince dias, a contar dende o inicio da construcion, instalacion ou obra a declaracidn tributaria que permita
practicar a esta Administracién a correspondente liquidaciéon provisional a conta. A base impoiible determinarana os
servizos técnicos municipais atendendo os custes reais de execucion material en base 6s prezos medios de mercado A
liquidacion comunicaraselles aos interesados para que procedan a ingresala na tesoureria municipal nos prazos previstos
pola lexislacion tributaria. O pagamento da taxa non implicara, en ninglin caso a concesion da licenza.

6.3.—A base imponible para a autoliquidacion e liquidacion do imposto, determinarase en funcién do orzamento presen-
tado polas persoas interesadas, salvo que se estime que o presentado € manifestamente inferior 6 custo real e efectivo
da construcion, instalacién ou obra, en cuxo caso farase a determinacidon da base imponible atendendo os custes reais de
execucién material determinados polos servizos técnicos municipais en base 6s prezos medios de mercado.

6.4.-0 procedemento de xestion do tributo sera diferenciado, asi:
6.4.1.—Réxime de autoliquidacion:

Establécese o réxime de autoliquidacion do imposto para o suposto de realizacién de construcién, instalaciéns e obras
para cuxa realizacion se esixa declaracion responsable ou comunicacion previa. Asi, 0 suxeito pasivo esta obrigado a pre-
sentar xunto coa declaracion responsable ou comunicacion previa, a autoliquidacion no modelo normalizado facilitado polo
Concello e o xustificante de ter ingresado nas contas municipais a cota resultante. No suposto de que na autoliquidacion
presentada se detectasen erros aritméticos, formais ou de aplicacion dos elementos determinantes da base imponible
ou do tipo de gravame a Administracion tributaria podera ditar unha liquidacion complementaria modificando a citada
autoliquidacion.

No caso de que a corresponde declaracion responsable ou comunicacion previa non obtivese o visto e prace, e se
deixase sen efecto en aplicaciéon do procedemento establecido no artigo 26 da Lei 9/2013 de emprendemento e competi-
tividade econdémica de Galicia, os suxeitos pasivos teran dereito a devolucién das cotas satisfeitas, previa solicitude.

6.4.2.—Réxime de liquidacion de ingreso directo:

Establécese o réxime de liquidacion de ingreso directo para o suposto de realizacion de construcion, instalacion e
obras para cuxa realizacion se esixa a obtencion de licenza de obra ou urbanistica. Cando se conceda a licenza preceptiva,
practicarase unha liquidacién provisional que sera notificada ao suxeito pasivo para o seu pago nos prazos fixados pola
lexislacion tributaria.

Este mesmo réxime sera o aplicable para os supostos de que a realizacién de construcion, instalacién e obras derive do
cumprimento dunha orde de execucién municipal ou aquelas outras que requiran a previa existencia dun acordo aprobatorio
ou dunha concesion.

6.5.-0 pagamento da autoliquidacion presentada ou modificada ou da liquidacion provisional aprobada teran caracter
provisorio e seran a conta da liquidacion definitiva que se practique unha vez realizadas as construcion, instalacién ou
obras. Asi, unha vez rematadas estas, e tendo en conta a obra realizada e o seu custo real e efectivo, o Concello, mediante
a oportuna comprobaciéon administrativa, podera modificar, no seu caso, a base impofible a que se refire o apartado primei-
ro deste artigo, facendo a correspondente liquidacion definitiva, e esixindo ou reintegrando ao suxeito pasivo a cantidade
que resulte.

6.6.—No suposto de que non se inicien as construcions, instalaciéns e obras, o interesado tera dereito a devolucién
das cantidade, que no seu caso tivese satisfeitas en concepto de imposto sobre instalacién, construcién e obras, sempre e
cando formule renuncia expresa a licenza, ou sexa declarada a caducidade mediante resolucién administrativa. Do mesmo
xeito tera dereito a devolucion do ingresado logo da renuncia expresa a realizacion das obras nos supostos de preentacion
dunha comunicacién previa ou declaracion responsable.

6.7.—Nos casos en que non se presente o presuposto visado xunto coa solicitude de licenza ou comunicacion previa, e
0 presuposto presentado sexa manifestamente inferior 6 custo real e efectivo da construcidn, instalacion ou obra, a criterio
dos servizos técnicos municipais, a base imponible determinarana os servizos técnicos municipais en funcién dos prezos
modulares establecidos no anexo da presente ordenanza, a liquidacién comunicarase os interesados para que procedan a
ingresala na tesoureria municipal nos prazos previstos pola lexislacion tributaria.

6.8.—Cando se inicie a construcion, instalacién ou obra, non se solicitase, concedese ou denegase ainda licenza ou sen
presentarse a comunicacion previa, a base imponible determinarana os servizos técnicos municipais en funcién dos prezos
modulares establecidos no anexo da presente ordenanza, a liquidacién comunicarase os interesados para que procedan a
ingresala na tesoureria municipal nos prazos previstos pola lexislacion tributaria. O pagamento da taxa non implicara, en
ninguin caso a concesion da licenza.

Artigo 7.-Inspeccion e recadacion.

A inspeccidon e recadacion do imposto realizarase de conformidade co previsto na Lei xeral tributaria e demais Leis
reguladoras da materia e disposicions de desenvolvemento.

Artigo 8.-Infraccions e sancions.

En todo o referente & cualificacion das infraccions tributarias, asi como a determinaciéon das sanciéns que polas
mesmas corresponda en cada caso; estarase 6 réxime establecido na Lei xeral tributaria e nas disposicions que a comple-
mentan e desenrolan.

Disposicion derrogatoria

Coa entrada en vigor da presente Ordenanza fiscal queda derrogada a anterior Ordenanza fiscal reguladora do imposto
sobre construcions, instalacions e obras deste Concello.

Disposicion final

A presente ordenanza foi aprobada o dia 21 de outubro de .2021, e entrara en vigor o dia seguinte da sua publicacion,
permanecendo en vigor en tanto non se acorde a sta modificacion ou derrogacién expresa.

Moeche, a 7 de decembro de 2021.
A alcaldesa

Asdo.: Beatriz Bascoy Maceiras

